КОМИ РЕСПУБЛИКАСА ЮРАЛЫСЬЛӦН

ИНДӦД
«Коми Республикаын наградаяс да ошкӧмъяс йылысь» Коми Республикаса Оланпас збыльмӧдан мераяс йылысь» Коми Республикаса Юралысьлӧн 2011 во ода-кора тӧлысь 27 лунся 84 №-а Индӧдӧ вежсьӧмъяс пыртӧм йылысь

    
Шуа:

1. Пыртны «Коми Республикаын наградаяс да ошкӧмъяс йылысь» Коми Республикаса Оланпас збыльмӧдан мераяс йылысь» Коми Республикаса Юралысьлӧн 2011 во ода-кора тӧлысь 27 лунся 84 №-а Индӧдӧ вежсьӧмъяс содтӧдын индӧм серти.

 2. Тайӧ Индӧдыс вынсялӧ 2016 вося моз тӧлысь 1 лунсянь.
Коми Республикаса Юралысьлысь

могъяс недыр олӧмӧ пӧртысь                                                 С. Гапликов
Сыктывкар

2016 вося сора тӧлысь 26 лун
96 №
Коми Республикаса Юралысьлӧн

2016 во сора тӧлысь 26 лунся 96 №-а Индӧд дорӧ

СОДТӦД
«Коми Республикаын наградаяс да ошкӧмъяс йылысь» Коми Республикаса Оланпас збыльмӧдан мераяс йылысь» Коми Республикаса Юралысьлӧн 2011 во ода-кора тӧлысь 27 лунся 84 №-а Индӧдӧ пыртӧм
ВЕЖСЬӦМЪЯС

  «Коми Республикаын наградаяс да ошкӧмъяс йылысь» Коми Республикаса Оланпас збыльмӧдан мераяс йылысь» Коми Республикаса Юралысьлӧн 2011 во ода-кора тӧлысь 27 лунся 84 №-а Индӧдын:
1. 2 пунктын: 

1) содтыны татшӧм сюрӧса 61 пунктув:

«61) Коми Республикаса Юралысьлӧн наградитан плакеткаӧн ошкан пӧрадок да условиеяс  81 №-а содтӧд серти;»;
2) содтыны татшӧм сюрӧса 201 пунктув:

«201) Коми Республикаса Юралысьлысь наградитан плакеткасӧ опишитӧм 221 №-а содтӧд серти;».
2. «Почёта гражданин» Коми Республикаса медвылыс почёт ним сетан пӧрадокын да условиеясын, мый вынсьӧдӧма Индӧдӧн (5 №-а содтӧд):

1) 2 пунктса медводдза абзацын «ода-кора тӧлысь 1 лунӧдз» кывъяс вежны «косму тӧлысь 1 лунӧдз» кывъясӧн;

2) 3 да 4 пунктъяс гижны тадзи: 

«3. Администрация косму тӧлысь 1 лунсянь косму тӧлысь 20 лунӧдз йӧзӧдӧ йӧзӧс юӧртан средствоясын почёт ним сетӧм вылӧ кандидатъяс йылысь юӧр найӧс водзвыв да быд боксянь йӧзкотырӧн видлалӧм да йӧзкотырлысь видзӧдлассӧ тӧдмалӧм могысь.

4. Йӧзӧс юӧртан средствоясын йӧзӧдӧм помасьӧм бӧрын ода-кора тӧлысь 1 лунӧдз почёт ним сетӧм вылӧ кандидатъяс йылысь юӧрсӧ сетӧны Коми Республикаса Юралысьлы, медым ыстыны ода-кора тӧлысь 15 лунӧдз Коми Республикаса Каналан Сӧветӧ видлалӧм могысь кандидатъяс вылӧ документъяс «Коми Республикаын наградаяс да ошкӧмъяс йылысь» Коми Республикаса Оланпас серти.».
3. Содтыны выль 81 №-а да 221 №-а содтӧдъяс тайӧ вежсьӧмъяс дорӧ 1 да 2 содтӧдъяс серти.
 «Коми Республикаын наградаяс да ошкӧмъяс йылысь» 

Коми Республикаса Оланпас збыльмӧдан 

мераяс йылысь» Коми Республикаса Юралысьлӧн

2011 во ода-кора тӧлысь 27 лунся 84 №-а

 Индӧдӧ пыртӧм вежсьӧмъяс дорӧ 

1 СОДТӦД
«ВЫНСЬӦДӦМА
Коми Республикаса Юралысьлӧн

2011 во ода-кора тӧлысь 27 лунся 84 №-а Индӧдӧн

(81 №-а содтӧд) 
Коми Республикаса Юралысьлӧн наградитан плакеткаӧн ошкан 
ПӦРАДОК ДА УСЛОВИЕЯС
1. Тайӧ Пӧрадокыс да условиеясыс ладмӧдӧны юалӧмъяс, кутшӧмъяс йитчӧны Коми Республикаса Юралысьлӧн наградитан плакеткаӧн ошкӧмкӧд (водзӧ – наградитан плакетка).
2. Наградитан плакетка лоӧ нималана заслугаясысь ошканногӧн, кутшӧм йитчӧма Коми Республикаӧс социальнӧй да экономика боксянь сӧвмӧдӧмкӧд, наука туялан уджкӧд, культура да искусство сӧвмӧдӧмкӧд, спортын нималана вермӧмъяскӧд, войтыръяс костын мир, ёртасьӧм да ӧтвылысь уджалӧм ёнмӧдӧмкӧд, оланпаслун, инӧда арт зумыдмӧдӧмӧ ыджыд пай пуктӧмысь, мый отсалӧ сӧвмӧдны да кыпӧдны Коми Республикаӧс, да оз ло козинӧн.

3. Наградитан плакеткаӧн ошкӧм вылӧ вӧзйӧны федеральнӧй канму власьт органъясса (налӧн мутас органъясса) юрнуӧдысьясӧс, Россия Федерацияса мукӧд субъектлӧн канму власьт органъясса юрнуӧдысьясӧс, канму да йӧзкост уджалысьясӧс, наукаӧс, культураӧс, искусствоӧс да быд сикас экономика юкӧнъясӧс нималана петкӧдлысьясӧс. Наградитан плакеткаӧн ошкӧм вылӧ сідзжӧ вермӧны вӧзйыны суйӧрсайса гражданаӧс, кодъяс пуктісны Коми Республикаӧс социальнӧй да экономика боксянь да культура боксянь сӧвмӧдӧмӧ торъя пай.
4. Наградитан плакеткаӧн ошкӧны Коми Республика Веськӧдлан котырса Веськӧдлысьлӧн либӧ сійӧс вежысьяслӧн, Коми Республикаса Юралысьлӧн Администрацияса Юрнуӧдысьлӧн либӧ сылӧн тшӧктӧм серти мӧд мортлӧн вӧзйӧм серти, кӧні петкӧдлӧма ошкӧм вылӧ вӧзйӧм мортлӧн заслугаяс йылысь тӧдмӧгъяс тайӧ Пӧрадоклӧн да условиеяслӧн 2 пункт серти.

5. Наградитан плакеткаӧн мортӧс ошкӧм йылысь помшуӧм оформитӧны Коми Республикаса Юралысьлӧн тшӧктӧмӧн.

6.  Наградитан плакеткасӧ сетӧ Коми Республикаса Юралысь либӧ  сылӧн тшӧктӧм серти да сылӧн нимсянь мӧд морт Коми Республикаса Юралысьлысь тшӧктӧмсӧ лэдзан лунсянь 60 календарнӧй лунысь оз сёрджык.

Наградитан плакетка сетӧны наградитӧм мортлы аслыс.

Сэк, кор тайӧ пунктын индӧм кадколастӧ наградитан плакеткасӧ сетны позянлуныс абу, йӧз, кодъяслы тшӧктӧма сетны награднӧй плакеткасӧ, тайӧ пунктын индӧм  кадколаст помасьӧм бӧрын мунысь лунсянь 5 уджалан лун чӧжӧн сійӧс бергӧдӧны Коми Республикаса Юралысьлӧн Администрацияӧ (водзӧ – Администрация) сэтшӧм помкаяс индӧмӧн, кутшӧмъяс серти абу вӧчӧма тшӧктӧмыс.

7. Наградитан плакеткасӧ вермасны сетны Россия Федерацияын урчитӧм канму да уджсикас серти праздникъяс, канмулӧн историяын мукӧд казьтылан кадпас, Коми Республикаса казьтылан кадпасъяс да йӧзкотырлы тӧдчана мукӧд лоӧмторъяс дырйи.

8. Наградитан плакеткасӧ кӧ воштӧны либӧ тшыкӧдӧны, сійӧс выльысь оз лӧсьӧдны. Наградитӧм мортлӧн шыӧдчӧм подув вылын, кӧні индӧма наградитан плакетка воштан либӧ тшыкӧдан помкаяс, Администрация Администрацияӧ шыӧдчӧм воан лунсянь 30 календарнӧй лун чӧжӧн сетӧ наградитӧм мортлы Коми  Республикаса Юралысьлӧн лӧсялана тшӧктӧмысь выписка.

9. Наградитан плакеткаӧн ошкӧны лӧсялана финансӧвӧй во вылӧ Коми  Республикаса республиканскӧй сьӧмкудйын индӧм могъяс вылӧ урчитӧм средствояс мындаын.».
 «Коми Республикаын наградаяс да ошкӧмъяс йылысь» 

Коми Республикаса Оланпас збыльмӧдан 

мераяс йылысь» Коми Республикаса Юралысьлӧн

2011 во ода-кора тӧлысь 27 лунся 84 №-а

 Индӧдӧ пыртӧм вежсьӧмъяс дорӧ 

2 СОДТӦД
«ВЫНСЬӦДӦМА
Коми Республикаса Юралысьлӧн

2011 во ода-кора тӧлысь 27 лунся 84 №-а Индӧдӧн

(221 №-а содтӧд) 
Коми Республикаса Юралысьлысь наградитан плакетка
ОПИШИТӦМ
        Коми Республикаса Юралысьлӧн наградитан плакетка – тайӧ веськыд пельӧса пызанвыв - стенвывса гӧрд пуысь багетӧн рамкаалӧм панно 20 см х 25 см ыдждаӧн. Плакеткалӧн ыджда рамкаалӧмсӧ арталӧмӧн –  25см х 30 см. Панносӧ вӧчӧма 1,5 мм. кызтаа металлическӧй пластина вылын, кӧні Златоустовскӧй гравюра техникаын зарниӧдӧмӧн, никелируйтӧмӧн, эзысь сьӧдӧдӧмӧн петкӧдлӧма Коми Республикаӧс петкӧдлысь стилизуйтӧм сюжетъяс.
Шӧрас багетлӧн улысас меститӧма шильд  90 мм х 11 мм ыдждаӧн  «Республика Коми» гижӧдӧн, кутшӧмӧс вӧчӧма фирменнӧй шрифтӧн (шыпасъяслӧн ыджда 6 мм., пасьтаыс 3,5 мм) эзысь сьӧдӧдӧмӧн.
Коми Республикаса Юралысьлӧн наградитан плакетка упакуйтӧма кӧрӧбӧ – откиднӧй вевта футляр, кутшӧмӧс вӧчӧма Коми Республикаса геральдикалӧн рӧмъяскӧд йитӧдын.
Наградитан плакетка дорӧ пуктыссьӧ аттьӧалана гижӧд, кутшӧмӧс кырымалӧма Коми Республикаса Юралысь либӧ сылӧн нимсянь сылӧн тшӧктӧм серти мӧд морт наградитӧм мортлысь стӧч заслугаяс индӧмӧн, а сэтшӧм случайын, кутшӧмӧс индӧма Коми Республикаса Юралысьлӧн наградитан плакеткаӧн ошкан Пӧрадоклӧн да условиеяслӧн 7 пунктын, кутшӧмъясӧс вынсьӧдӧма Коми Республикаса Юралысьлӧн 2011 во ода-кора тӧлысь 27 лунся 84 №-а Индӧдӧн (81 №-а содтӧд), наградитӧм дырйи лоӧмторъяс индӧмӧн.».
